
Notfau: Laila & Lulu, 15/14j. 
    

 
suechet DRINGÄND zäme es nöiis Daheime mit Garte 

 
 

Sali zäme                    
 
Dörfet mir üs vorschtäue? Mir sy d’Laila (d’s Tigerli) u dr Lulu (dr Roti), Muetter u 
Sohnemah. Ja, u mir sy grad ganz truurig, wiu mir üs es nöiies Daheime sueche müesse. 
Warum? Üses liebs Froueli het vo eim Tag uf de angeri is Heim müesse, sy het üs nüm 
chönne versorge. U üs hei sy leider nid mit is Heim lah. Itze bruuche mir dringänd es 
nöiies Daheime u vor auem wiedr e Mönsch für üs. Drum! 
 
Mir sy 15 u 14jährig, Muetter u Sohn, u hänge sähr angenang. Mir sy kaschtriert, gimpft 
(abr scho es paar Johr nüm wägem Auter), gsung, fit u muntr, schtuberein u guet erzoge, 
zwöi ruhige u uuchomplizierte Seniore-Büselis. Mama Laila hört auerdings nüm so guet, 
macht ihre abr nüt us. Bis üsm Froueli sy mir sähr aahänglech u mönschbezoge gsi, mir hei 
für üses Läbe gärn mit ihre gschmüselet. Aafangs sy mir bi Frömde no es bitzeli schüch, 
dr Lulu es bitzeli wäniger, abr we mir Di ha dörfe chennelehre, den toue mir uf. Mir sy 
haut grad ziemlech dür de Wind düre, wiu: plötzlech war üses Froueli nüm da. Mir möge 
Schtriichele u Schmüsele u liebes eifach, bi Dir z’sy. U mir hätte gärn wiedr es bitzeli 
Freigang, mir gehn nid wiit, nur zum Sünnele u bi di Nachbare mou vorbiiluege. En Garte 
wär geniau. U wenn d’Nachbare ou en Garte hätte … Abr mir sy Schönwettr-Freigänger, 
im Wintr bliibe mir gärn dinne bi Dir. Liebi, nid z’wiudi Ching odr e nätti Chatz wäre cheis 
Problem für üs, chenne mir aues. Nur e Hung bruuchet mir würklech nid im Daheime.  
  
Mir suechet unbedingt zäme es ruhigs Daheime bi so liebi Lüüt, wi üses Froueli eis isch. 
Bisch Du villiicht pensioniert u oft daheime? Hesch Du en Garte u wohnsch Du ebeärdig u 
verkehrsberuhigt? U möchtisch Du üs uf Läbänsziit verwöhne u üs lieb habe? U hesch Du 
Geduud u lasch Du üs i üserem Tempo aachoh? U chönnti mir bi Dir ganz baud iizihe? Soviu 
Wünsch, ja, Du hasch ja rächt. Abr das wär’s! Denn müesset mir üs unbedingt lehre 
chenne. Mir wohne im Moment no z’Gurmels/FR, zügle aber gärn zu Dir, wo ou immer Du 
wohnsch. Mäud Di doch bitte ganz gly bi dr Sonja Ball. Sie het sich üs agno u suechet für 
üs das nöiie Plätzli. Bsuechsch Du üs einisch? Wär so schön, wiedr es liebs Froueli (odr ou 
Mandli oder böides) z’ha! 

